
Santa Lutzia auzoko baratze
hazitegiak lehiaketara aterako
ditu, bigarrenez, Tolosako Udalak

Itzea Urkizu Arsuaga

Ziklobat amaitu eta beste bat hasi-
ko da, laster, Tolosako Santa Lu-
tzia auzoko baratze hazitegietan.
Tolosako Udalak, Tolomendik eta
Fraisoro eskolak 2014an sinatuta-
ko hitzarmena dago proiektuaren
jatorrian, etalehen sektoreko ikas-
leen lan mundurako sarbidea
erraztea du helburu. Horrela, az-
ken hiru urteotan hiru nekazari
aritudira, formazioa etabaratzeko
lana uztartuz, eta datozen hiru ur-
teetarako langile berrien treba-
kuntza-soro bilakatuko da Santa
Lutzia.

Patxi Amantegi Tolosako Uda-
leko alkateordea, Iker Karrera To-
lomendiko ordezkaria eta Jesus
Calvillo Fraisoroko ordezkaria
izan dira agerraldian, eta hirurek
bat egin dute, baratze hazitegien

balorazioa azpimarratzerakoan:
«0so esperientzia onaizan da.

Era berean, bertan izan dira
Nestor Errasti eta Ifiigo Mujika ne-
kazariak ere; Santa Lutziako zi-
kloa amaituta, nekazaritzatik bizi-
tzen jarraituko dute, Donostiako
baratze batzuetan. Fraisoron ika-
sitakoa Santa Lutziako eremuan
jarri ahal izan dute praktikan eta
ereindakotik ere jaso dute, nosKki:
Tolosako azokan nahiz beste zen-
bait lekutan saldu dituzte beren
barazki eta produktuak.

Nestor Errastik azken hiru urte-
ak «oso interesgarriak» izan direla
azaldu du «Hasieran malda gogo-
rraizan zen guztiarekin ekitea,
baina nik animatu egingo nuke
jendea. Presiorik gabe lan egin
daiteke, norbere erritmoan eta, fi-
sikoki lan gogorra den arren, bizi-
modua atera daiteke bertatik. Ho-

Nekazaribakoitzak 2.200 metro koadro inguru ditu ustiatzeko. |. URKIZU

rregatik erabaki dut ogibide hone-
kinjarraitzean.

Bere aldetik, Ifiigo Mujikaren-
tzat langabeziatik ateratzeko bi-
deaizan da, baratze hazitegiena:
«Ni langabezian nengoen 2014an,
eta ez nekien ezer nekazaritzari
buruz; oraindik ere ikasten ari
naiz! Honi esker, ordea, aurrera
ateratzea lortu dut».

Zerkausian produktuak salduz
batak, eta ahoz ahoko sare bat sor-
tu etabarazkiak atez ate banatzen,
besteak, ikasketak lan bilakatzea
lortu dute, eta Donostiako lursail
batean jarraituko dute, biek, neka-
zaritza lanetan, Gipuzkoako Foru

Aldundiak garatutako proiektu
baten bidetik.

LEKUKO ALDAKETARENBILA
Hiru nekazaritik bik jarraipena
emango diote hazitegietan ekin-
dako bideari, eta Iker Karrerak po-
zez azpimarratu du baieztapena:
«Duela hiru urte hezkuntza helbu-
ru bati jarraipena ematea zen as-
moa, eta hiru ikasletik bik lortu
dute, oraingoz, baratzegintza egu-
nerokotasunean lantzea.

Bide horretan, Jesus Calvillo
Fraisoko ordezkariak aitzindari-
tzat jo du Santa Lutziako baratze
hazitegien proiektua: «Ez da erra-

za nekazaritzan formakuntza eta
lan mundura sarrera uztartzen di-
tuen proiekturik aurkitzea, eta
hau aitzindaria da. Sektoreak hori
behar du: adituak».

Eta, hain justu, lehen sektoreko
lekuko aldaketari ere jarri nahi
izan diote fokua, Patxi Amantegik
azaldu duenez: «Azokan beha-
rrezkoa da belaunaldi aldaketa,
eta horretarako nekazariak behar
dira».

Horretara iritsiko da, beraz, ne-
kazari belaunaldi berria. Guztira,
9.000 metro koadroko lursaila us-
tiatzeko aukera izango da, hiru
pertsonaren artean, eta partzele-
tako lizentziak eskuratzeko eskae-
ra epea Gipuzkoako Aldizkari Ofi-
zialean argitaratuko dute. Dena
den, interesa dutenei gomendatu
diete, Fraisororekin, Tolomendi-
rekin nahiz Tolosako Udalarekin
(ingurugiro@tolosa.eus) harrema-
netanjartzea.

Esleipendunek ez dute kuota
finkorik ordaindu beharrik izan-
g0, baina bertan sortutako gas-
tuak ordaindu beharko dituzte.
Halaber, beharrezkoa izango da,
gutxienez, nekazaritzaren inguru-
ko 300 orduko ikasketak izatea.

Iker Karrerak ohartarazi du,
gero eta zailagoa dela nekazaritza
jarduerak garatzeko lursail ego-
kiak aurkitzea. Horrela, lurjabe
partikularrei ere dei egin diete, ho-
rrelako proiekturen batean parte
hartu nahiko balute, eurekin ha-
rremanetan jartzera.

Santa Lutziako lursailak urtarri-
lerabitarte jorratuko dituzte neka-
zariok eta, zikloa biribiltzeko, pic-
day bat antolatu nahi dute: herri-
tarrek bertaratu eta barazkiak
aukeratu eta jasotzeko aukera
izango dute, erosi aurretik.

IRAGARKI LABURRAK

Zerbitzaria. Goierriko jatetxe bate-
rako zerbitzaribat behar dugu. Ha-
rremanetarako telefonoa: 943 80
62 06.

Bulegoko langilea. Logikaline en-
presak lanaldiosoko lanpostu bat

eskaintzen du.Lanpostua Abaltzis-
ketandago eta, officeetamekano-
grafiamenperatzeaz gain, euskara,
gazteleraetaingelesahitz egin be-
har dira. Formazio sendoaetalan-
talde egonkorra. Bidali curriculuma
rrhh@logikaline.comhelbidera.

EUSKO JAURLARITZA

GOBIERNO VASCO

KULTURA ETA HIZKUNTZA
POLITIKA SAILAK

( Hizkuntza Politikarako Sailburuordetzak )
diruz lagundua

LOREAK 34 URTEKO HUTSUNEAR!

Joandenigandean 34 urte bete ziren, Joxean Lasa eta Joxi Zabala Baionan (Lapurdi) bahitu
zituztela. Urteroko moduan, senide etalagunek omenaldia egin zuten, astelehen iluntzean,
Benta Haundin haien omenezjarritako monolitoaren aurrean. . Urizu

Gonbidatu bereziakizango
dituzte Txintxarri Egunean

Txintxarri eta Txintxarri Txiki abesbatzek larunbat arratsaldean elizan
eskainiko duten emanaldian txalapartariak eta gitarra jotzailea izango dira

lazko Txintxarri Egunaren une bat. 7. GOMEZ

Imanol GarciaLanda Alegia

Larunbatean ospatuko dute Ale-
giako Txintxarri Txiki eta Txin-
txarri abesbatzek euren eguna,
Txintxarri Eguna. Urtero legez,
emanaldia eskainiko dute Joan
Bataiatzailea Deunaren elizan,
19:45ean. Bi hamarkada pasatu
diralehen Txintxarri Eguna egin
zenetik. 1998an egin zuten lehen
ekitaldia, kantua oinarri izango
zuen egun bat ospatzeko helbu-
ruarekin. Hogei urteotan ema-
naldi desberdin ugari egin dituz-
te herriko bi abesbatzek. Txin-
txarri Abesbatzako abeslari izan
direnak eta elkarteko bazkide di-
renak goraipatzeko eguna ere
izan da Txintxarri Eguna.

Garbifie Orbegozo Txintxarri
Abesbatzako zuzendariak azal-
du duenez, «denbora azkar pasa-
tzen da. Orduz geroztik eguna
bera aldatzen joan da eta gaur
egun ez da orduan egiten ge-
nuen moduan. Hori bai, izpiri-
tua mantentzen da». Azken urte-
otan, abesbatzek eskaintzen du-
ten emanaldira mugatzen da
eguna. Aurten, pianoaren, gita-
rraren eta txalapartaren lagun-
tzarekin arituko da Txintxarri
abesbatza.

Orbegozok azaldu duenez,
«duela hiru urte pentsatu ge-
nuenideia onaizan zitekeela
Txintxarri Egunean gure abesba-
tzez gain beste zerbait gainera-
tzea. Azken bi urteetan abesba-
tza gonbidatuak izan ditugu, eta
aurten pentsatu dugun progra-
marako txalapartariak eta gita-
rrajotzaileak behar ditugunez,
musikariek ere beraiek bakarrik

piezaren batjoko dezatela eraba-
ki dugu». Musikari horiek abes-
tea «berezia» izango dela esan du
Orbegozok.

Txalapartaren musikarekin
hasiko da emanaldia. Hernani
Musika Eskolako Asier Ansa eta
Irati Garciak joko dute txalaparta
eta Agurra eskainiko dute.

Segidan, taldeko gazteenek
abestuko dute Garbifie Orbego-
zoren zuzendaritzapean. Ozea-
niako Torres Strait uharteetako
abesti herrikoi bat eskainiko
dute, Sesere eeye izenekoa. On-
doren, Kevin Stannard musikari
eta konpositore britainiarraren
doinu bat abestuko dute, Non
dira? Josu Elberdin pasaiatarra-
ren beste kantu bat ere abestuko
dute, Alami (sea dance); eta Jim
Papoulis musikagile amerikarra-
ren doinu batekin amaituko
dute, Kusimama izenekoa. Aur-
tengo ikasturterako «talde poli-
ta» osatu dutela esan du Orbego-
ZoKk: «Partaide berriak ditugu eta
23 daude egun taldean».

Haurren saioaren ondoren, Io-
sune Marin gitarra jotzaileak
Eduardo Martinen Mirandote
obra eskainiko du. Eta emanal-
diaren azken zatian Txintxarri
abesbatzak abestuko du. Hain
zuzen ere, IJosune Marinekin ba-
tera abestuko dute lehen abestia,
Pablo Sorozabalen Baialdakizu
maite? Hurrengo doinua ere So-
rozabalena izango da, Euskal-
dun makilla.

Ondoren, Mikel Errazkin mu-
sikari hondarribiarra izango
dute gogoan; Sorotan Bele talde-
ko kidea izan zen Errazkin.
2008an hil zen. Gerora estreina-

UDAZKENEKO KULTUREGITARAUA

17:00. Ameli. Ipuinkontaketa, 4 eta7
urte arteko haurrentzat, liburute-
gian.

19:45. TxintxarriEguna. Kontzertua,
elizan, Txintxarri Txiki eta Txintxarri

Abesbatza, txalapartariak etalosu-
neMarin gitarrajotzailea.

Bedaio - Altzomendiirteera, Alegia-
ko Mendi Asanbladaren eskutik.

22:00. MikelMarkezen kontzertua,
Elizpe zinemaaretoan.

17:00. Apatxi.Ipuinkontaketa, 4 eta
7 urte arteko haurrentzat, liburute-
gian.

22:00.Berrobiko antzerkitaldearen
Aingerutxoak antzezlana, Elizpe zi-
nemaaretoan.

17:30-19:00. Teknologiaberriak eta
sare sozialakizeneko saioak egingo

tu zuten berak egindako Lehe-
nengo geltokian abestia, Elberdi-
nek moldatutakoa. Abesbatzako
lau neskak abestuko dituzte es-
trofak kantu horretako.

Segidan, estiloz erabat aldatu
eta Venezuelako doinu herrikoi
bat eskainiko dute, Goza mi ca-
lipso. Ken Zazpi taldearen Itsa-
soa gara abestia ere eskainiko
dute. Mariaje Rekondo herrita-
rrak lagunduko die pianoan zen-
bait kantutan.

Kontzertuari amaiera emate-
ko, txalapartariekin batera abes-
tuko dute Txintxarri Abesbatza-
ko abeslariek, Josu Elberdinen
Iaute iaute abesti dinamikoa es-
kainiz.

ADIN GUZTIENTZAKO BEGIRA

Kultura batzordeak adin guztie-
tako herritarrei zuzendutako
ekitaldiak prestatu ditu. Bihar
hasi eta abenduaren 3ra bitarte-
an luzatuko da eta adin guztieta-

dira, kultur etxean, gurasoei zuzen-
duta. Aralarpean guraso elkarteak
antolatu ditu.

18:00. XexiliEgunadelaeta, Loatzo
musika eskolaren kalejiraizango da
etahorren ondoren emanaldiaegin
goda plazan. Ondoren txokolatea
banatukoda.

19:00. Emakumeenganakoindar-
keriaren aurkako Nazioarteko Egu-
nadelaeta, elkarretaratzeaplazan.

Alegiako inguruak ezagutzeko as-

moz, mendilrteera etahamaiketa-
koa, Alegiako Mendi Asanbladaren

eskutik.

Euskararen Egunadela-etaekital-
diak antolatu dira.

Goizean. Argazkirallya, Alegiako Ar-
gazkizaleen Taldeak antolatuta.
17:00. Zinema euskaraz, Elizpe zine-
maaretoan.

17:30. Gaztaina erreak, plazan.Egun
guztian zehar euskal musika egongo
daplazan.

ko herritarrei zuzendutako ha-
maika ekitaldi bilduko ditu.
Kontzertuak, antzerkia, mendi
irteerak, hitzaldiak, ipuin konta-
ketak... Denetik izango da. Ale-
giako Kultura batzordeak herri-
tarrak ekintzetan parte hartzera
animatu nahi ditu eta gogoraraz-
ten du, batzordeko ateak zabalik
daudela etorkizunari begira pro-
posamenak dituzten herrita-
rrentzat.

Txintxarri Egunaz gain, aste
honetan beste bi ekitaldi izango
dira. Batetik, bihar ipuin konta-
ketaizango da eta igandean Ale-
giako Mendi Asanbladaren men-
diirteera. Azken honetan Bedaio
eta Altzo bitarteko ibilbidea
egingo dute. 09:00etan elkartu-
ko dira Tonto-kalen, eta kotxez
joango dira. Izen ematea kultur
etxean edo alegiakomendiasan-
blada@gmail.com helbidean
eginda daiteke, eta azken eguna
horretarako bihar da.

Oinarrizko
informatika
ikastaroa
eskainikoda
KZgunean

Bi saio antolatuko dituzte;
ikastaroan izena emateko
azken eguna urriaren
20an bukatuko da

Erredakzioa Alegia

Informatikaren munduan lehen
pausoak eman nahi dituztenen-
tzat ikastaro bat eskainiko du
Alegiako KZguneak. Liburute-
giaren barruan kokatuta dago
gauregun KZgunea etaiaurtebe-
teko etenaren ostean, ohiko mar-
txa berreskuratu berri du. Gau-
zak horrela, lehen jardueren an-
tolaketan murgilduta dabil
KZgunea eta lehen ikastaro hori
antolatu dute.

Interneten lehen urratsak
ematea, testuak, kalkulu orriak
eta datu baseak kudeatzeko apli-
kazioen ezagutza, sare sozialak
eta Gmail posta elektronikoaren
erabilera dira eskaintzak biltzen
dituen ikastaroetako batzuk.
Iraupen ezberdinekoak dira eta
egunero eskainiko dira saioak bi
txandatan. Lehenengoa
16:00etatik 18:00etara eta biga-
rrena 18:00etatik 20:00etara.

Informazio gehiago nahi dute-
nek edo izena emateko liburute-
girajo dezakete astelehenetik os-
tiralera 16:30etik 19:30erako or-
dutegian. Izena emateko azken
eguna urriaren 20a izango da.

Larraitz Ugarteren
hitzaldia Kataluniaren
inguruan, ostiralean

IKAZTEGIETA  Larraitz Ugartek
hitzaldia emango du Kataluniari
buruz, ostiralean, 19:00etan,
erabilera anitzeko gelan. He-
rrian gaiari buruz dagoen jakin-
mina dela eta, kultura batzorde-
ak sustatu du solasaldia.

Odola ateratzeko
aukera izango da,
ostiralean

AMEZKETA ~ Odol ateratzeak
egingo dira Amezketan ostiral
honetan, urriak 20. Kultur etxe-
ko aretoan izango da aukera ho-
rretarako, 18:30etik 20:30era.
Odol-emaileei zein oraindik
eman ez dutenei, deialdia kon-
tuan hartzeko eskatu zaie.

Lehiaketarik borobilena

Galtzakomik komiki lehiaketaren hamargarren edizioa ireki dute jada; aurten Juanba
Berasategiren ‘Kalabaza Tripontzia’ animaziozko film luzeari keinu egin behar zaio

Rebeka Calvo Ibarra

Hamar urte dira jada, Galtzaundi
EuskaraTaldeaeta Ibarrako Uda-
la Galtzakomik komiki lehiaketa
antolatzen hasi zirela. Euskaraz-
ko komikigintza sustatzea zuen
eta du helburu eta parte hartzai-
leetako gehienak Tolosaldekoak
izaten badira ere, Euskal Herri
osotik iristen dira lanak Gal-
tzaundiren egoitzara. Urtetik ur-
tera haziz joan den lehiaketa dela
uste du Galtzaundiko Idoia Lahi-
dalgak eta baita kalitatea mante-
tzen dela ere.

Urteurrena ospatzeko aurten,
lehiaketako epaimahaiko kide
izandako Juanba Berasategiri
«omenaldia eta eskertza» egin
nahi izan diote, eta hori dela eta
Kalabaza Tripontzia animazioz-
ko film luzeak protagonismo be-
rezia izango du X. Galtzakomi-
ken.

Lanak azaroak 20a bitarte bi-
dali daitezke Galtzaundiren To-
losako egoitzara eta gaia librea
bada ere, Kalabaza Tripontziari
keinu egin behar zaiola esan
zuen aurkezpenean Lahidalgak.
«Inplizituki edo esplizituki, Kala-
baza Tripontziaren erreferen-
tziak ikusi nahi ditugu lanetan»,
esan zuen. Animaziozko film lu-
zeari erreferentzia egin ahal iza-
teko Tolosako eta Ibarrako ikas-
tetxeetako gazteek gaur bertan
ikusi ahal izango dute lana Leido-
rren, eta Ibarran bertan ere eskai-
niko dute, datazehaztu ezbadute
ere. Era berean, galtzaundi.eus
webgunean erejarri dute ikusgai.

PARTEHARTZE IREKIA

Edonork hartu dezake parte
lehiaketan eta hiru mailatan ba-
natuko dituzte parte hartzaileak:
12 urtetik beherakoak, 12 eta 16
urte artekoak eta 16 urtetik gora-
koak. Jasotzen dituzten lanak
abenduaren letik 15erajarriko di-
tuzte ikusgai Ibarran eta sari ba-
naketa ere abenduaren lean
egingo dute Ibarran bertan.

Urte hauetan guztietan bataz
beste, 80 lan jaso dituztela esan
zuen Lahidalgak, eta lanak Eus-
kal Herria osotik jasotzen dituz-
tela. Tazko bi sari nagusietako ba-
tek Ondarroara egin zuen salto,
Aitor Urkiolak irabazi baitzuen
bigarren saria. Ez da Urkiolaren

N

Idoia Lahidalga Galtzaundi Euskara Taldeko kidea eta Jexux Pefiagarikano Ibarrako Udaleko zinegotzia. R. CALVO

‘KALABAZA
TRIPONTZIA’
FILMA ESKAINIKO
DUTE, GAUR

Aurtengo urteurrenadela eta, zen-
duberriden JuanbaBerasategi zi-
nema zuzendariariomenaldia egin-
go diote «euskarazko animaziozko
filmluzeetan aitzindari eta errefe-
renteizateaz gain, Galtzakomikeko
epainahaiko kide ereizan zelako
hainbat urtez>>, esanzuenIdoia
Lahidalga Galtzaundiko kideak. Hori
delaeta, aurtengo lanetan Berasa-
tegiren Kalabaza Tripontziarikeinu
eginbehar zaio. Lana 1985 urtekoa
daetabeharbada, gazteenek ikusi
ez dutenez, Tolosako etalbarrako
ikastetxeetakoikasleek gaur ber-
tanikusiahalizango dute, goizez,
Leidor aretoan. Ibarran ere eskaini-

ko dutela esan zuten atzoko aur-
kezpenean, nahiz eta egunaezdu-
ten zehaztu oraindik. Bi emanaldi
hauetaz gain, Galtzundik bere web-
gunean zintzilikatu du.

Kalabaza TripontziaEuskal He-
rriko zinemaren historiako lehen
animazioko filmluzeada. Juanba
Berasategi(1951-2017) euskal ani-
mazio zinemaren aitzindariak zu-
zendu zuen herrikondairabatzue-
tan oinarrituta eta Koldo Izagirrek
idatzitako gidoia erabilita.

lehen aldia Galtzakomiken,
behin baino gehiagotan hartu
baitu parte, eta baita irabazi ere.
Iazko irabazlearentzat ere, Tolo-
sako Javier Navarro, ezaguna da
Galtzakomik, behin baino gehia-
gotan jaso baitu saririk.

2008an antolatu zuten lehen
aldiz, beraz, Galtzakomik eta Gal-
tzaundi aldizkariko Joseba An-
txustegietxarte komikigileak du

«Urtetikurterahaziz
joandenlehiaketa
da.Parte hartzeaeta
Kkalitatea mantatzen
dira»

IDOIA LAHIDALGA
GALTZAUNDIEUSKARA TALDEA

«Euskararen
Egunarekinlotzen
dugu saribanaketa,
aurten abenduaren
lean egingo dugu»

JEXUX PENAGARIKANO
IBARRAKO UDALA

errua. Izan ere, urte hartako mar-
txoan bere komikiak bildu zituen
erakusketa batean, eta izandako
arrakasta ikusita gazteen artean
euskarazko komikigintza zein
euskarazko idazmena eta sorme-
na bultzatzeko helburuz hasi zi-
ren antolatzen.

X.GALTZAKOMIK

Nola aurkeztu. Komikiak gutunaza-
leanaurkeztubehar dira sinadura
etaizenik gabe etaizenburu batekin.
Autorearen datuak beste gutunazal
bateanaurkeztubehar dira, lanaren
izenburuberarekin, etakomikiaren
gutunazalean sartu.

Oinarriak. Gaialibreabadaere,
JuanbaBerasategiren Kalabaza Tri-
pontziariegin behar zaio keinu.Ez
dute edukisexistaedo arrazista
duenkomikirik onartuko, eta ezta
denadelako arloaninteolerantziaz-
ko jokabiderik eragin dezakeenik
ere.Lan guztiak jatorrizkoa etaargi-
taratugabeak behar duteizan, auto-
reak berak sortuak. Jatorrizko lanak
aurkeztubehar dira etabaitaorde-
nagailuz sortu edo tratatuakizandi-
renak ere.

Epeak. Azaroak 20izango dalanak

aurkezteko azken eguna. Galtzaun-
diren Tolosako egoitzarabidaliedo
eraman behar dira gutunazalean
Galtzakomik komikilehiaketaze-
haztuz:Nafarroa etorbidea, 6,
20400, Tolosa. Xehetasun gehiago
galtzaundi.eus webgunean, edo
galtzaundi@galtzaundi.eushelbide-
raidatzizedo 9436550 04 telefono
zenbakira deituz.

Sariak. 12 urtetik beherakoen arte-
an bi saribanatuko dituzte etabost
aipamen egingo dituzte. Ibarrako
komikirik onenak ere jasoko dusa-
ria. 12 eta16 urte artekoenartean
ere bisaribanatuko dituzte etabiai-
pamen etahemen ere lbarrako ko-
mirik onenak jasoko du saria. 16 ur-
tetik gorakoen arteanbisaribana-
tuko dituzte. Lehenbimailetan
saridun guztiek Xabiroi
aldizkarirako urtebeteko

harpidetza jasoko dute.

Azaroaren 4ra bitarte Carlos Garci ‘Spogo’ artistaren “Triple plano’ erakusketa izango da ikusgai
Tolosako GKo galerian. Forma, kolore, testura eta sakontasun ezberdinetako lanak aurki daitezke.

Geometriak abstrakzioan badu lekurik

Irati Saizar

ire estudioko la-
nak abstrakzioa
eta geometria uz-
tartzen ditu; ain-
tzat hartzen ditut
naturaltasuna eta
soiltasuna. Nire pinturaren bi-
tartez adimen emozionala sor-
tzen da, eta estimulu horiek iru-
dikatzea bilatzen dut nire obrek
zirriborro-itxura eduki eta publi-
koak interpretatu ditzan». Ho-
rrela definitu du bere lana Carlos
Garci Spogo artista katalunia-
rrak. Tolosako GKo galerian jarri
du Triple plano erakusketa, eta
azaroaren 4ra bitarte izango da
ikusteko aukera.

Azken aldian ezagun egiten
ari da Spogo, eta ez da soilik ka-
lean hormak margotzen ditue-
lako. Normalean, kale arte
munduan aritzen direnek le-
trak margotzen dituzte; Spogok
aldiz, abstrakzioa du gogoko,
eta horren barnean geometria
erabiltzen du. Irailaren 30az ge-

Sinpletasunada
nagusi. Halaere,
erabiltzendituen
Kkoloreekberezi egiten
dituzteberelanak

Donostiako Street
tARTarjaialdian parte
hartu zueniaz Spogok,
GKo-koek Tolosarako
aukeraikusi zuten

roztik, GKo galeriako ardura-
dun Garikoitz C. Muruak egune-
ro ditu begien aurrean Garciren
lanak, eta badaki geometriare-
kin aritzea ez dela samurra:
«Geometrian ez dago araurik,
baina oso gogorra da. Gauzak ez
badira ondo kokatzen bistari
kolpea ematen zaio, eta oreka
bat bilatu behar da». Sortzen di-
ren forma guztien artean, tarte-
ka, irudiak agertzen dira.
Artistak berak adierazi bezala
sinpletasuna da nagusi. Hala
ere, erabiltzen dituen koloreek
berezi egiten dituzte bere lanak.
Galeriako arduradunaren esane-
tan, «kolore nahasketa orekatu
egiten du; nahiz eta kolore batek
pisu handia izan koadro batean,
beste kolore batek oreka bilatzen

‘Spogo’-k dio bere pinturaren bitartez adimen emozionala sortzen dela. GKO GALLERY

laguntzen dio. Koloreak oso na-
hasketa berezian daude eginda,
baina ondo daude kokatuta, izan
ere, sakontasuna ematen dio ko-
adroari, zentzu bat hartzen du».
Koloreez gain, testura ezberdi-
nak aurki daitezke koadro bere-
an, baita espraia, akrilikoa edota
esmaltea.

Donostiako Street tARTar
jaialdian parte hartu zuen iaz
Spogok. Han egindako lanak
gustatu, eta GKo galeriakoek
aukera «egokia» ikusi dute Tolo-
sara ekarri eta erakusketa bat  Street art-eanletrak diranagusi,'Spogo’k abstrakzioa du gogoko. GKO GALLERY <«Kolore nahasketa orekatzen du>>.
jartzeko. Lau egunetarako etorri
da Tolosara, eta ez du denbora-
rik galdu: GKo galerian erakus-
keta jarri du, BOX.A arte elkar-
tean proiekzio bat eskaini du,
eta Tolosako Kale Nagusian
mural bat margotu du zuzene-
an. GKo galeriakoek behin artis-
ta bat etorrita probetxurik han-
diena ateratzen saiatzen dira:
«Artistak etortzea gustatzen
zaigu, baina ez soilik erakusketa
jartzea. Azken finean galerian
publiko gutxi daukagu, eta
modu horretan, herriarekin lo-
tura bat egiten du; horixe da ga-
leriari interesatzen zaiona».

ORIA BEILATOKIA

Usabal Ind., 12- 20400 Tolosa
Q43 69 7579

www.funerariaoria.com

50 urteluzez herrian eragiten

Rebeka Calvo Ibarra

Ibarrako Sendi Ekintza elkarteak
50. urteurrena ospatuko du la-
runbatean, hilak 21. Herri bazka-
ria, haurjolasak eta musika ema-
naldia da data bereziaren buel-
tan antolatutakoa.

1967. urteko martxoan sortu
zuten, zehazki, Sendi Ekintza el-
kartea. Lehenago ere antolatzen
zituen hainbat ekitaldi, baina
ofizialki, 1967an kokatu behar da
bere sorrera. Herrian orduan
hiru eskola zeuden eta horietako
bakarra zen mutilentzat, baina
irakasle bakarra zegoenez, ez
zen nahikoa herriko mutil guz-

tiak hartzeko. Ondorioz, guraso
talde bat elkartu eta eskola berri
bat eraikitzea adostu zuen, Pa-
dres de Familia elkartea sortuz.

Urteekin familia balioak, kultu-
ra eta kirola sustatzeko helburua-
ri eutsi zioten eta erretore etxeko
lokaletik, beste lokal batera pasa
ziren, eta taberna ere egin zuten.

1968an hasi ziren elizaren al-
boan, hilerri zaharra zegoen to-
kian, eskola bat eraikitzeko
proiektua lantzen. Horretarako
dirua behar zuten, eta hainbat
ekintza antolatu zituzten. Ordu-
koa da ere, bileretarako erabil-
tzen zuten lokala sagardotegi
bihurtzeko erabakia.

1969. urtean antolatu zuten le-
hen aldiz, jaietako txekor jatea.
Lehen urteetan gizon ezkon-
duak eta soldaduska egina zute-
nek bakarrik hartzen zuten par-
te, baina urteekin txekor jatea
jaietako hitzordu garrantzitsu
bihurtu zen eta gaur egun, herri-
tar guztiei zabaldutako deialdia
da. Bogan dago gainera, azken
urteetan oso jendetsua izaten ari
baita txekor jatea.

Gaur egungo Sendi Ekintza el-
karte gastronomiko hutsa baino
gehiago da eta herrian hainbat
ekitaldi antolatzen ditu urtean
zehar. Elkartea sagardotegiaiza-
ten jarraitzen du, baina 2012an

lekuz aldatu zen. Plazan egote-
tik atzealdeko plazara pasa zu-
ten eta lokal zaharra bilera eta
kultur ekintzetarako utzi zuten.
Egun 180 bat bazkide ditu Sendi
Ekintzak, eta pilota eskolaren
ardura du. Aurten 6 eta 12 urte
arteko 50 haur inguru ari dira pi-
lota ikasten.

Urteurrena ospatzeko bazka-
rirako txartelak Zubiaurre, Ata-
ri eta Txumitxa tabernetan ero-
si daitezke. Helduek 20 euro or-
daindu behar dituzte eta
haurrek 5 euro. Gaur da txarte-
lak erosteko azken eguna. Baz-
karian zapi oroigarri bat bana-
tuko dute.

Ibarrako piperrak
bere postuaizango
duBiper Festan

Ekoizleek, Hauspoak, 789k
etaudalak Ibarrako
piperrak eramango dituzte
Ezpeletara; autobusa
antolatu dute

Erredakzioa lbarra

Ibarrako piperraren postua jarri-
ko dute urriaren 28 eta 29an Ez-
peletan (Lapurdi) ospatuko den
Biper Festan.

Herriko ekoizleek, Hauspoa
kultur elkarteak, 789 elkarteak
eta Ibarrako Udalak jarriko dute
postua. «Azken urteetan festa
horretan Ibarrako piperrak izan
duen arrakasta ikusita, aurten-
goan ere bertaratzeko erabakia
hartu da», esan du udalak.

Herriko eragileek eta udalak

ibartarrak animatu nahi dituzte
Ezpeletara eta hori dela eta, au-
tobusa ere antolatu dute. Urria-
ren 29rako antolatu dute auto-
busa eta izena urriaren 20a bai-
no lehen eman behar da.
Autobusak plaza mugatuak di-
tuenez, izena lehenbailehen
emateko eskatu dute.

Izena kultur etxean eman be-
har da, bertaratuz edo 943 67 03
99 telefono zenbakira deituz.
Autobusa 08:00etan aterako da
eta19:00etan itzuli.

Egun pasa egin nahi dutenek
10 euro ordaindu beharko dituz-
te garraioaren eta piperraren
elastikoaren truke eta autobuse-
an bertan ordaindu beharko da.
Eguneko otordua norberak era-
man beharko du.

Dolores Aldaz
Idarreta

(Gabriel San Sebastianen alarguna)
Atzo hil zen, 92 urte zituela,
Elizakoak eta Aita Santuaren Bedeinkapena hartu ondoren.
-Goianbego-

Bere seme-alabak: Ma Pilar eta Joxemnari, Jose Luis; bilobak: Itziareta
Eneko; anai-arrebak: Eulali, M2 Luisa eta Ramon, Carmen eta Jose, Anto-
nio eta Marga; ilobak, lehengusuak eta gainerako ahaideak.

Haren animaren alde otoitz bat eskatzen dizuete eta arren etor zaitez-
tela GAUR, ASTEAZKENA, arratsaldeko SEIETAN, Orioko BARIKO SAN
NIKOLAS parrokian egingo den hiletara. Aldez aurretik mila esker.

.I.

ORIO, 2017ko urriaren 18a
Helbidea: Kale Nagusia 4

Oharra: Hilbeila Zarauzko Beilatokian egongo da, ’;
gaur 10:00etatik 14:00etara.

Gure Esku Dagok deituta elkarretaratzeak egin zituzten atzo
eskualdeko hainbat herritan, #ZJuntslelopean, Jordi Cuixart
Omnium Culturaleko presidentearen eta Jordi Sanchez ANC
Biltzar Nazional Katalaneko presidentearen askatasuna es-
Katzeko. Irudian Tolosan egindakoa. | urkizu

ESKELAK ¢ ataria@ataria.eus * Tel.: 943-65 56 95
Astelehenetik asteazkenera 18:30ak arte hartzen ditugu * Ostegunetan 16:00ak arte hartzen ditugu

Sukaldaritza
ikastaroa
antolatu dute

Erredakzioalizartza

Lizartzako Txirrita elkarteak eta
udalak Gabonetako menua au-
keratzen laguntzeko sukaldari-
tza ikastaroa antolatu dute. Hiru
egunetan banatu dute ikastaroa
eta Javi Rivero eta Eneko Amon-
darain sukaldariek gidatuko di-
tuzte saioak. Azaroaren 4an,
12:00etatik 15:00etara, lehen
platerak landuko dituzte, azaro-
aren 25ean ordu berean bigarre-
nak eta abenduaren 16ko eguer-
dian, postreak. Txirrita elkarte-
an bertan ariko dira.

Parte hartu nahi dutenek uda-
letxean edo Txirritan bertan
eman dezakete izena. Saio ba-
koitzaren kostua 15 eurokoa da
Lizartzan erroldatuta daudenen-
tzat eta Txirrita elkarteko kide-
entzat, eta 20 eurokoa gainon-
tzekoentzat.

Fitosanitario
ikastaroa
herrian bertan

Erredakzioa Berastegi

Berastegiko Udalak, Fraisoro es-
kolakoekin elkarlanean, fitosa-
nitarioen inguruko ikastaroa an-
tolatu nahi du herrian bertan.
Gutxienez 20 pertsonek eman
behar dute izena ikastaroa anto-
latu ahal izateko. Ikastaroa aza-
roaren 6an hasi eta 15ean buka-
tuko litzateke eta profesionalei
zuzenduta dago. Fitosanitarioen
inguruko oinarrizko ikastaroa da
antolatu nahi dutena eta parte
hartzeko 36 euro ordaindu behar
dira. Izena Fraisoron bertan
eman behar da.

Eskelak orain merkeago!
TXIKIA (82mm X 64mm): 100 € * Harpidedunentzat 50 €
HANDIA (124mm X 64mm): 150 € * Harpidedunentzat 75 €
ESKERTZA (38mm X 64mm): 50 € * Harpidedunentzat 25 €

bez barne



www.ataria.eus-107.6 fm
ASTEAZKENA, 2017ko urriaren18a

| @TOLOSALDEAKIROL

| 07

Alpino Uzturrek
ekimen bikoitza
antolatu du

Larunbatean, adin guztietako parte hartzaileen
artean Hernialdeko XVII. Rolleski Igoera jokatuko
da; igandean, haur eta gaztetxoek Urbasara joateko
aukera izango dute, Txikien mendi irteeran

Asierimaz

Tolosako Alpino Uzturre Elkar-
teak astebururako bi ekimen an-
tolatu ditu. Larunbatekoa XVII.
Hernialdeko Rolleski Igoera
izango da. Azken urteetako joera
ikusita, Xanti Saizar antolatzai-
leak 80 bat parte hartzaile izango
direla aurreikusi du. Gehienak
gipuzkoarrak eta nafarrak izan-
godira: «Bilurralde horietako el-
karteek liga moduko bat antola-
tu dugu. Udazkenean zazpi pro-
bajokatzen dira, eta udaberrian
bat. Sailkapen orokor bat dago,
nahiz eta sari berezirik ez egon.
Horrela, parte hartzea antzekoa
izaten da proba gehienetan. Ho-
riez gain, kanpotik beste hainbat
elkarte ere gerturatzen dira,
nahiz eta kilometro dezente egin
behar izaten dituzten». Igoerak
izaera herrikoia ere badu. Denak
ez dira beraz elkarteetako kideak
izaten. Horregatik, ordu erdi le-
henago izena emateko aukera
izango da Anoetako irteera pun-
tuan.

Lasterketa 16:00etan hasiko

da. Skating modalitatean irtengo
dira lehenak, eta bost minutura
Kklasiko estilokoak. Txikienak er-
dibidetik hartuko dute irteera,
16:10ean. Rolleskia eskiari begira
egiten den kirola dela dio Xanti
Saizar Alpinoko kideak: «Fondo-
ko eskia egiten dutenek udan
edo elurra ez dagoenean entre-
natzeko erabiltzen dute rolles-
kia. Hortik estilo desberdinetako
lasterketak, gero elurretarako
baliagarri izateko».

Ibilbidearen distantzia 3,5 ki-
lometro ingurukoa da, eta guz-
tiek helmuga Hernialdeko pla-
zan izango dute.

Lasterketako lehiari begira,
nafarrak indartsu ikusten ditu
Saizarrek. Hala eta guztiz ere,
etxean izanda, ezustekoren bat
ematen saiatuko dira bertakoak,
larunbatean.

TXIKIEN MENDIIRTEERA

Igandean, Alpino Uzturre Elkar-
teak asteburuko bigarren ekime-
na antolatu du: Txikien mendi
irteera. San Frantzisko elizatik
irtengo dira goizean, Urbasara

EKIMENAK

XVIl. Hernialdeko Rolleskilgoera.
16:00etan hasiko daproba Anoeta-
ko Sortalde kaletik, skating estiloko
lasterketarekin. Bost minuturakla-
sikoko partaideakirtengo dira.
16:10ean, erdibidean, txikienlaster-
ketahasiko da, moduklasikoan.

Txikiekin mendiibilaldia.
Urbasarairteerahaur etagaztetxo-
ekin, heldu batenlaguntzarekin. Au-
tobusa 09:30ean San Frantzisko eli-
zatik aterako da, 17:00etan Tolosara
itzultzeko.

joateko. Arabako Opakua portu-
tik aterako dira, kobazuloa ikusi
eta Artea Baso sorginduan barre-
na gozatzeko. Ibilbidea Amezko-
ako Larraona herrian amaituko
dute. Tolosarako itzulera
17:00ak alderajarri dute.

Izena emateko, info@alpi-
nouzturre.eus email-era idatzi,
edo 943 6527 89ra deitu behar
da, arratsaldez.

Olano bizikleta
trabesia,
hilaren29an

Pefia Olanok XXIX. edizioa antolatu
du; Olarrainen emango zaio hasiera

A.Imaz Tolosa

Abraham Olano Mendi Bizikleta
Trabesia Herrikoiak 29 urte bete-
ko ditu aurten. Txirrindulari
ohiaren zaletuek, urriaren 29an
jarri dute hitzordua. Urtero beza-
la, irteera eta helmuga Olarrain
auzoan egongo dira, Benta
Haundin. Irteera 09:30ean har-
tuko dute parte hartzaileek.
Mendi bizikleta hartuta, Urki-
zun barrena itzulia egingo dute,
35 kilometro inguruko ibilbide-

an. Bataz besteko malda 700 me-
trokoaizango da, irteera pun-
tuan amaitzeko.

14 urtetik gorakoentzat anto-
latu dute Pefia Olanoko kideek,
Oriako Txirrindulari Eskolaren
laguntzarekin. Izena emateko
zerrenda egunean bertan zabal-
duko dute Olarraingo elkartean,
08:00etatik 09:00etara. Partai-
deek mediku zerbitzua, laguntza
mekanikoa, anoa gunea eta du-
txak izango dituzte. Opariak ere
zozkatuko dira.

Atseden hartzeko
denbora gabe

Ainhoa Garikano
Tolosa CF EuskalLiga

stegun berezia izan

da aste honetakoa,

jai eguna. Normale-

an, jai egunak lo

gehiago egiteko
aprobetxatzen ditugu, baina ez,
gu 07:45erako Usabalen geun-
den, autobusean, hainbeste gus-
tatzen zaigun Bizkaira joateko,
Igorrera hain zuzen ere. Oraingo
honetan Arratiaren aurka ge-
nuen norgehiagoka. Arratia le-
hengo urtean 2. mailan aritutako
taldea da, eta ondorioz, bagene-
kien aurrean genuen partidan ez
zela batere erraza izango 3 pun-
tuak Tolosara ekartzeko. Baina
beldurrak alde batera utzita ate-
ra ginen zelaira. Lehenengo za-
tian beraiek izan zuten baloiaren
jabetza eta 2-0 emaitzarekin joan
ginen aldagelara. Bigarren za-
tian ordea gu izan ginen baloia-

ren jabeak eta horri esker etorri
ziren Ainhoa Bengoetxearen bi
golak. Aukera garbi asko izan ge-
nituen baina norgehiagoka
2-2ko emaitzarekin amaitu zen,
baina gehiago merezi genuen
sentsazioarekin bueltatu ginen
etxera.

Atseden hartzeko denbora
gabe iritsi zen aste honetako bi-
garren norgehiagoka, Bizkerre-
ren aurkakoa. Partida hasi aurre-
tik, lesiotik azkar errekuperatze-
ko animoak emateko, gure
taldeko Oihanari ezusteko bat
prestatu genion. Norgehiagoka
0-Oeko emaitzarekin bukatu
zen. Oso borrokatua izan zen
baina ez beraiek ezta guk ere ez
genuen baloia atean sartzea lor-
tu. Partidan zehar aukera gar-
biak izan genituen baina baloiak
ez zuen ateko marra pasa nahi
izan. Hala ere partidarik galdu
gabe jarraitzen dugu 7 norgehia-
gokaren ondoren, etanola ez,
horrelajarraitu nahi dugu!

Bukatzeko, eskerrak eman
nahi dizkiet bai Igorrera eta bai
Usabalera animatzera etorri zi-
ren guraso, lagun... guztiei. Ea
hurrengo partidan, Elorrion
18:00tan, harmailak betetzen di-
tugun! Eta hemendik ere animo-
ak Oihanari, laster zaitugu gure-
kin!

«Euskaragero eta
20ragoadoa
omen; baina zein
zentzutan?>

ANJE DUHALDE
MUSIKARIA

'Sormenetik’ ekimenarenlaugarren edizioko
protagonista Anje Duhaldeizango da.
Tolosako entzuleek gertutik jarraituko dute
musikaria eta Garbine Ubedaren artekoa.

liiigo Terradillos

Kultura, euskara eta azoka lotze-
ko helburuarekinjaio zen Sorme-
netik Galtzaundiren eskutik. Da-
goeneko hiru edizio egin ditu
Sormenetikek eta laugarren ho-
netan, Anje Duhalde musikari
arrangoiztarra izango da gonbi-
datua. Saioa urriaren 21ean egin-
go da, Tolosako Zerkausiko az-
pialdean. 12:00etatik aurrera,
Garbifie Ubeda kazetari eta idaz-
le tolosarrak elkarrizketatuko du
Duhalde. Bere ibilbidearen, eus-
kal kultur sorkuntzaren eta Ipar-
Hego Euskal Herriaren arteko
harremanaz jardungo da gonbi-
datua. Horrekin batera, musika-
ri lapurtarraren kantuez goza-
tzeko aukera ere izango da.

Nolaaurkezten dalarunbate-
ko ekimena?

Egin izan ditut horrelakoak. So-
lasaldia izango da, ez da interro-
gatorio bat izango. Ibilbidearen
aipamen bat izango da azken fi-
nean. Kantuak izango dira baina
hau ez da kontzertu bat izango,
jendea ez dezagun engainatu.
Bizpahiru kantu abestuko ditut
giroa sortzeko.

Zureibilbide luzearierrepa-
soaegingo zaio.
Horida.Ibilbidea oraindik ez dut
bukatu, oraindik ez dut asmorik.
Elkarrizketaren bidez garai ez-
berdinak aipatuko ditugu, nola
sentitu ditugun desberdinki ga-
rai haiek. Suposatzen dut ere
euskal musikaren aipamena
egingo dela. Hasiera badakit no-

zer esango zenuke gaur egun-
gogaraiariburuz?

Bizi, iraun behintzat iraun dut eta
irauteko gogoarekin ere banaiz
oraindik, tartetxo batean. Denbo-
ra pixka bat gehixeago izango du-
gunezlarunbatean orduan konta-
tuko ditugu garaitik garairakoak.
Aldaketak izan dira bai sozialki,
bai politikoki, gizarte mailan...
Nire nerabetasuneko garaia eza-
gututa ez dut deus ikusten gaur
egungo gazte batengan.
Larunbateko ekitaldiak mui-
nean euskarasustatzeaere
helburudu. Tolosaldean eus-
Kkararen erabileranjaitsiera
emanda.

Euskara ez da inoiz hainbeste
ikasi eta ez da inoiz hainbeste
aipatu gaur egun baino. Euska-
radun asko sortu dira hezkun-
tza politika bitartez baina eus-
kara gehiago entzuten ote denik
herrika edo hirika ez dut uste.
Aurrekoan Gorlizen kontzertua
neukan, udaletxeko enparan-
tzan gaztetxoak zeuden, denak
smartphonarekin, eskaraz ez
dut ezta hitz bat ere entzun eta
denek euskara dakitela eta gaz-
tetxo bati esan diot: «<Euskaraz
jakinez gero zuen artean zerga-
tik ez duzue euskaraz egiten».
Eta berak: «Ez, hori eskolako
hizkuntza da».

Ez dakit honek ondo marraz-
ten duen gure panorama baina
uste dut alde hori badela; lotsa-
garria, penagarria da. Baina eus-
kara gero eta gorago doa omen.
Baina gorago zein zentzutan?
Hori da nire kezka.

Iparraldean galera handiaizan
da 50 urtetan eta hori errekupe-
ratzeko kostako da asko.

IfrQtlQ ovawraes

GAUR 09:00etan

EntzunDuhalderenelkarrizketa
osorik gaur 09:00etan Pasahitzan.

Tolosa. Eskuekin esatendizut, era-
kusketa. OskiaKarreratolosarraren
erakusketada. Aranburu jauregian.
Tolosa. Triple Plano, erakusketa.
Carlos Gardirenlanak daude ikusgai.
GKogalleryn.

Tolosa. Hezkidetza-proiektua eba-
luatu eta etorkizunekoildo estrate-
gikoak identifikatzeko bilera. Dagoe-
neko pasadirahilabete batzuk Tolo-
sako Udaleko Berdintasun sailak
Hezkidetza emozionalalantzeko
egitasmo integralaizeneko proiek-
tuaebaluatzeko, diagnostiko berria
egiteko eta etorkizunekoildo estra-
tegikoak identifikatzeko prozesua
udalerrikoikastetxe guztietanmar-
txanjarrizuenetik, eta orainazken
saioa egiteafaltada. Kultur etxean,
17:00etan.

Ibarra. Amasaharaerakusketaizen
bereko proiektuaren abiapuntua
besterik ez da etahelburua Sahara-
ko errealitatea gerturatzeada.

() ATARIAIRRATIA

09:00-11:00. Pasahitza. Eskualde-
koberriak, Iker Ibarluzearen egural-
dia, Oskar Tenarekinartearentxo-
koa, Karlos Linazasoro Kale Kantoi-
tik, Tolosaldea Garatzenentartea
eta AlainRekondo telebista etazi-
neaz.

11:00-12:00. Eutsi goiari.

Kirol albisteak.

12:00-13:00. Entzuteko Jaioak.

Publizitatea: 661678 818. publi@ataria.eus Bezero arreta zerbitzua: 902 82 02 01 o ia galtzaundi  [<Oldrve eragileak
lakoa izango den: «Noiz hasi zi-
nen...» baina hortik aurrera ez
dakit zer izango den.
Hasiera1970. hamarkadan
kokadezakegu...
Pixka bat lehenago hasita. 60.
hamarkadaren bukaeran hasi gi- AGENDA Musika saioa.
nen. 17:00-20:00. Goizeko saioek utzi-
Ordutik zenbatbizipenbaina takoonena.
zenbatgauza aldatuko ziren...
Bai ikusi eta entzun. Pasa den | Amasa-Villabona. Cantinflas, elba-
mendeko istorioez ari gara! rrenderofilma. Santtio Zine Kluba. d 28 KANALA
Biziizanduzunabizietagero | 17:00etan Gureaantzokian. 12:30. Onein.

13:30. Gaurkoan Tolosaldetik.
17:30. Gaurkoan Tolosaldetik.
21:30. Gaurkoan Tolosaldetik.
22:00.Mintzalagunak.

23:30. Gaurkoan Tolosaldetik.

== FARMAZIAK
|Gaur

IBARRA. Egunekoa.

Muijika Martinez, E. Euskal Herria, 3.
Telefonoa: 943670915.

Gauekoa. Morant Barber, R. Zabala-
rretalorategiak, 1. Tel: 943 673849.

#%, EGURALDIA

0 Gaur. Eguraldiak kazkar-
E i“ tzeraegingo du,eguerdira
arte girolasaia, hodeiak eta
ostarteak. Tenperaturak behera
egingo du, nahiz etahego haizeaibili.
20-21gradu. Arratsaldeanipar-
mendebaldeko haizea nagusituko
da, eurizaparradabatzukiritsidira.
wwpm Bihar.Eguraldinahasiak ja-
rraipenaizango du. Goizean
hego-mendebaldeko hai-
zeq, bizisamar, eguerditik aurrera
hodeiak nagusituko dirg, euria ekarriz.

TOLOSALDEKO ATARIA-K ez du bere gain
hartzen egunkarian adierazitako
esanen etairitzien erantzukizunik.

Atarikideentzat
4 sarrera ditugu

HANDIA FILMA

IKUSTEKO

2 SARRERA PARE

Urriaren 23an, 20:30ean

toloraldeko

ataria Tolosako Leidor aretoan

Zozketetan parte hartzeko OSTEGUNA 13:00ak arte: 943 65 56 95 edo www.ataria.eus




